
Jon Manénkir Kumwimp Pas
Mekia Akwapnamp Kar

Jon te Jisas éréképa ydarakimp éntér-sdmpramp
arop ou mekamp ankwapono. Mao taun Efesus
mek yaka yakea, wae mér pourouria, Jisas pokamp
yopwar 60 yopwar niamp arake fek mama pas ma
kumwimpon.

Mao wandnko, arop ankwap farakap kwekarra
sérra, “Aparokamp aropamp pourou te kwataeria,
kwatae ninik am mek yak nampara, Jisas te
Kwaromp Tarapara, apérokamp arop pourou kare
sdmp naenamp pourou mono.” Aera sénapanta,
mao te koumteourap aropamp ninik fwapokwapi
pap naeria, mama pas kumwimpon.

Ta ankwap kar te ara: ‘Kwar te ponankor
aropan nouroup ndmpara, yumo kor ankar po-
nankor aropan nounouroup kip’ra sénampon.

Yiki yak sdank konamp kar

1 Mama yiki yak sdnk konamp kar te me koum
sik yakdmpan yino wae maomp kar wa, ta yi-
nomp yi kare fek man wae nke, td yino man toko-
reyakapra, td yinomp yae korao maomp pourouk
wae samp, maki ndmp kwamp, yino mama kar
farakap konampono. *

2 Am yiki yak kondmpao érik koropeandanko yino
waeman kare nke nampan, yumwan am yiki yaka
yakdp mwandmp kar érik farakdp kondmpon. Am
yiki yak te wokwaek kar Naropwarént yakampan

maok, oukoumwan te wae érik koropeananko yino
nke nampon. *

3 Yino nkeaka wawindmp karan yumwan
farakap nanko, yumo kor ma kar wariaka yinont
ankar pourourdp ninik fek yakapria, nomo énénki
Naropwar ntia maomp Tarap Jisas Kraisént ankar
pourourap ninik fek yakap mwanampon.

4Yino mdmd kar ma kumwi namp te, nomp
warakar te tokwae kari yak naenampria nampono.

Nomo ankar wae fek paokop mwandmp kar

5 Yino maomp Tardpao sérimp Kkaran
wawiandmpan yino yumwan fardkdp namp te
ara: Kwar te ankar wae tokwaerdpara, man te
kirikip kananke yak mono. »

6 Tate nomo sérrd, ‘Ono Kraisént ankar
pourourap ninik nampono’ra sénampao maok,
nomo am ninikaok paokop moria, nomo Kkirikip
mek paokop namp te, nomp kar te kwekardmpara,

nomo te kare kar ninikaok paokop mo i konampon.
-

7 Tate Kwaro wae fek yak ndmpndmp takndmp
nomo kor wae fek paokop namp te, nomo ankar
pourourdp ninik fek nounouroupra yakap nanko
maok, Kwaromp Tarap Jisasomp yirirao nomp
kwatae ninik ponankor yardri pwaranko, nomo
yiki kor kwapwe yakap i kondmpon.

8 Tate nomo ‘Ono kwatae ninik te yak mono’ra
séndmp te, nomoku tdmao kwekarra sénampara,
kare kar sér i konap ninik te nomp ninik mek yak
mo nampon.

9 Aeno tate nomp kwatae ninik Kwarén érik
sénanko te, Kwar te ‘Namoku tak nanamp’ra
séritenamp kar tdk-pwar mono, yae-pardk kare
ninik fek nomp kwatae ninik ponankor torokorra
épéria nik mo, pwar nanko, nomp ninik yiki kukur
kwapwe naenampon.

10 Tate nomo sérrd, ‘Ono te kwatae ninik moi
nampono’ra sénampao maok, nomo takra sénamp
kar tamao ‘Kwar te kwekar i konamp aropono’ra
séndmp niampon. Aendmpara, Kwaromp kar te
nomp ninik mek te yak mono.

2

Krais nomwan yaewour i konamp kar

1 Onomp térapu * o! Ono ankar yumo kwatae
niniki kwaponoria yirdp por ma kar kumwi nam-
pono. Aeno tate arop ankwap warko kwatae
ninik fek akwap nanko te, nomwan yaewourano-
ria Kwarén sér i konamp arop Naropwar Kwarént
yak nampon. Am te yae-pardk kare arop Jisas
Kraisono. ¢

2 Kwaro nomp kwatae ninik fek nomwan
yonkwae pwardamp namp te, Jisas namoku térea
nomp kwatae ninik tira épéri ndmpon. Mao taki
namp te, nomwan sardp yaewour naeria tére
mono, ma apar mekamp arop ponankor yaewour
naeria sumpwi nampon.

*

2:1: Jono ‘Tardpuno’rd sénamp te, mao kar fardkap nanko, wawia
Kraisonampok koropea Kristen yakdpnap sios fakareran séndmpon.

3 Nomwan Kwaro séndmp lo kar wawia
mantwaok sardp paokop ndmp te, am tdmao nomo
Kwarén mér karnamp yénkép nampon.

4 Aeno arop ankwap ankdrankao ‘Ono Kwar
te wae mér nampono’rd sénampao, Kwaromp lo
karaok yarak mondmp arop te kwekar nampara,
kare kar sér i konap te maomp ninik mek yak
mono. ¢

>-6 Aeno arop ankwapao Kwaromp karwaok
akwap namp te, mao tak namp tdmao nomwan
yénképra: Maomp Kwarén wardkarnamp ninik te
wae pwi kare yak ndmpon. Ta arop ankwa-
pao ‘Ono Kwarént yak namp’rd sénamp te, ankar
Kraiso yaraki ndmpnamp takndmp yarak nanko
maok, mao Kwarént yak namp mér mwanampon.
ot

‘Arop ankwapyaendpén nouroup ndmp te,
Kwaromp wae fek yak ndmp’rd séndmp kar
70Ononamp fardkap, ono yirap por kumwinamp
lo kar mate wourékam lo kar mono, épi lo kar
wokwaek kar yumo sampap tdmaono. Am épi lo te
yumo wokwaek wawiap kar tdmaono.

8 Aeno am lo ono warko yirdp por kumwi namp
mate, wourékam lo niampono. Nomo wae mér
nampon: Ma wourékam lo mate Krais namokurap
ninik mek yakriaka, yirap ninik mek kor tére
nampon. Am te apae riteandape, kirikip te wae pwar
naeria nanko, Kwaromp wae karerao koropa yak
nampon. ¥

9 Tate arop ankwapao ‘Ono te Kwaromp wae
fek yak namponora sénampao maok, Kristen
ankwapyaenapén kokwarokria warakar mo namp
te, mao oukoumwan kirikip mek yak nadmpono.

10 Aeno arop Kristen ankwapndpén wardkar
konamp te, mao te waeman wae fek yak ndmpara,
apae ankankao man nankardp nanko sikirip
naendmpandp? *

11 T4 Kristen ankwapyaendpén kokwarok
i kondamp arop te, kirikip mek yak nampon.
Mao te kirikip mek ydrak ndmpara, kirikipao yi
nankardpeyak nanko, mao te apae mwae-paraok
akwap raerd mér mo i kondmpon. =

12 Onomp tardpu o! Yumwan Kraisomp e
karakare fek Kwaro yirdp kwatae ninik tird épéri
nampantd, yirap por kumwi nampon. #

13 Naropwaryaendp fakdre, yumo mdama arop
wokwaek kar yakeandmpao, oukoumwan taki yak
ndmp wae mér napon. Aenapanta ono yirap
por kor ma kar ma kumwi nampon. Menkou-
tardpu, yumo waeman Satanén kwe-pwate na-
pantd yumwan kor ma kar ma kumwi nampon.

14 Tarapu, yumo te Naropwar Kwarén wae-
man mér napantd, ono ma kar kumwi nampon.
Naropwaryaendp fakare, yumo kor mama arop
wokwaek kar yakeandmpao oukoumwan taki yak
namp wae mér napanta, ono ma kar ma kumwi
nampon. Menkou-tarapu, yumo te karakdreria
Kwaromp kar yirap ninik mek yak nanko, Satanén
waeman kwe-pwate napono. Aenapantd ono
yirdp por mama kar kumwi nampon.

Nomwan  ‘Apdrokamp  ninikan  wardkdr
kwapono’ra sénamp kar

15 Yumo te apdrokamp ninikan wardkarriaka
aparokamp ankankan kor ponankor mént warakar
mwanape. Arop ankwapao aparokamp ninikan
warakdrdmp te Naropwarén te wardkar mo i
konampon. =

16 Aparokamp arop ponankor sadmpa paokop i
konap ninik te, ndmokurap ninik mek poup kikiank
1 konap ninik, ta yi fek nkea kikianknap ninik, t4,
namo nkwakwe make kokop nampriandmp ninik,
mda ankank mate Naropwar Kwaronampoknamp
korop mono, aparokamp ninikono.

17 Mdmd apdr ntia am mek yakndmp kikiank
ninik méntér pwar naendmpon. Aeno arop
Kwaromp kar wawia mdantwaok yarak namp te
fwap yaka yak naendmpon. =

Kraisomp kar kwe-pwar naendmp arop korop
naendamp kar

18 Tarapu, oukoumwan te apar pwar naenamp
yae wae wonae fikono. Yumo wokwaek te,
‘Krais namponoria poupwekapnamp arop korop
naean’ra sénap kar wae wawiapon. Tate wae ouk-
oumwan Kkapae kare, Kraiso namponoria poup-
wekdp mwanap arop wae korop napon. Aena-
para, nomo wae mér: Am te wae yae fae nanko
napono.

19 Manénkir te am farakap nomont yakapi napao
maok, nomwan pwarara tukup tenapon. Am
farakap te kare kar nomp kare mono. Tate am

fardkap nomp kareraoia te fwap nomont yakap
mwanapan maok, mao nomwan pwar napo,
nomo wae mér: Am farakap te nomp kare mono.
e

20 Aeno yumwan Kwaro waeman yirdp pourou
mek Yiki Kor Spirit kwardkari ndmpara, yumo

ponankor waeman mér kwapwe sampa yakdap
napon.

21 Aenapara, ono te yumwan, kare kar kar mér
mo napon ninikria yirap por ma kar kumwimono.
Yumo waeman kare kar kar méria, am kare kar
karao kwekar kar samp-pap mo i konamp te, yumo
wae meér napantd, ono yirdp por mama kar kumwi
nampon.

22 Kwekar i konamp arop te wanono? Am arop
‘Jisas te Krais mono’rd sénamp arop te tdmaono.
Am arop te Naropwar Kwar ntia maomp Tardp
younkwe sank kondmpara, Kraisén yopornamp
aropono. ¢

23 Aropao Téardpan younkwe sank ndmp
te, Naropwarén kor younkwe sank nampon.
Aropao Tardpan méria ninik mek sdmp namp te,
Naropwarén kor méria ninik mek samp ndmpon. =

Yiki Kor Spiritao nomwan kare kar karan
yénkndmp kar
24 Yumo wokwaek wawiap kar ankdar kardkare
fek niki-samp kip. Yumo am wokwaek wawiap
kar am niki-samp napo te, Tarap ntiaka Naropwar
yumont yaka yak nerepon.

25 Kraiso nomwan sérindmp kar te ‘Yae-parak
kare yiki yaka yakap mwanapono’ra séri namp
tamaono. *

26 Ono yirdp por kumwinamp kar mate yumwan
poupwekdp naenamp aropamp ninikan érik
farakarrd kumwi nampon.

27 Aeno Kraiso nardp Yiki Kor Spirit yumwan
kwardkarea pwar nanko, am yumont yak
nampara, arop ankwapao yumwan Kwaromp
ninikan yénkép naenamp tére yak mono. Am te
apaeriandpe, Yiki Kor Spiritao yumwan waeman
kapae kare ankank farakdp nampara, yumo te
ninik fae tdkdre mono. Am Yiki Kor Spiritamp
kar te kwekar mono, kare séndmpon. Aenampara,
Spiritao yumwan yénkép ndmpndmp taknamp,
yumo ankar Kraisén ninik mek fakapea sampa
paokop kipo. =

28 Onomp tardpu, yumo te ankdr Kraisén
koumpd yakap kipo. Tak napo maok, nankar
wakmwaek mao érik korop ndnko, nomo man
nkea pwardpae mo, yae-parak kare karakare fek
warakarra yakap mwanampon.

29Tate yumo Kraisén, mao te yae-parak kare aro-
ponoria mér nap kwamp te, yumo nke napo, arop
ponankor yae-pardk kare ninik fek paokop nap te,
mao kor Kwaromp tarapunora mér mwanapon.

3

Nomo oukoumwan Kwaromp tdrdpu yakdpndmp
kar

1 Wakwe! Naropwaro namokurdp ninik fek
yonkwae touwe kareria maok, nomwan ‘Onomp
tdrdpuno’rd sénampara, nomo te waeman kare kar
Kwaromp tarapunon. Aparok mapekamp arop te
Kwarén mér mo napara, taknamp nomwan kor
mér mo napon.

2 Ononamp fardkap, nomo oukoumwan te
Kwaromp tdrapu yakdp nampon. Aeno nankar
wakmwaek te mokopra yakdp mwandmpaoean,
am te nomo fwapia mér mo nadmpon. Aeno nomo
wae mér nampon: Ndankdr wakmwaek te Krais
érik ék ndnko, nomo wae mao karean nkea maok,
nomo kor Krais nadmoku yak ndmp niamp taknampi
yakap mwanampon.

3 Arop ponankor Kraisén yépékra yakdp i konap
te, Kraiso yiki kare yak nampnamp taknamp am
fardkapao kor ndmokurdp ninik fwapokwapra yiki
kare yakap 1 konapon.

4 Kwatae ninik te ankdar lo kar kwe-sindmpara,
arop kwatae ninik fek yarak i kondmp te, Kwaromp
lo kar tak-sindmpon.

> Yumo te waeman mér napon: Krais te nomp
kwatae ninik ti-akwap naeria, korop nampao
maok, mao namoku kare te kwatae ninik yak
mono. ¢

6 Arop Kraisént koumpd yak ndmp te, mao
te kwatae ninik fekamp ninikaok ydarak mo i
kondmpon. Aeno arop ankwap namokurap kwatae
ninikaok yarak nanko te, nomo waeman wuri nkea
mér nampon: Am arop te Kraisén nke mo, ta
Kraisén mér mo nampon. &

7 Onomp tardpu o! Yumo fwapia mér Kip:
Arop ankwapao yumwan kwekdarra sér mwanape.
Arop yae-pardk kare ninik fek tére namp te, am
arop te yae-parak kare arop Krais niampono. #

8 Wokwaek kar Satano kwatae ninik
sdmpampara, arop kwatae ninik fek yak namp
te, mao te Satanomp aropono. Kwaromp Tarap te
Satanomp téreran kwatae papea kwe-pwar naeria
érik ék ndmpon. *

9 Arop ankwap Kwaromp tdrdp yoro namp
te, kwatae ninikaok akwap mo i konampon.
Waeman Kwaromp ninikao am aropamp ninik
mek yak nanko, Kwaro maomp Naropwar yak
nampara, mao te warko kwatae ninikaok yarak mo
1 kondmpon. #

10 Aeno nomo wa mokop Kwaromp tardpaoean,
td wa Satanomp tardpaoean mér mwaria te, arop
kwapwe kare ninik fek yarak nadnko nkeaka, ‘Mao
te Kwaromp tardpono’rd sér mwanampon. Aeno
arop kwatae ninik fek ydrakria, maomp Kristen
ankwapyaendpén warakar mo nanko te, mao te
Kwaromp monora mér mwanampon.

Kristen ankwapyaendpén wardkdr konap ninik

11 Yumo wokwaek te kar arakrd wawiapon:
Nomo ankar nomp ankwapyaendpént nonopok
nounouroup mwanampon,

12 Nomo te Kenoimp niamp ninik fek

yakdp mwareano. Ken te Satanomp arop
yakampara maok, nardp ndnaeran namoku sadmp-
wouroumpampon. Am te apaeritea ndnaeran

samp-wouroumpdmpon? Ndanaeramp ninik te yae-
parak karenko, ndmokurdp ninik te kwatae
namp kwamp yopor yonkwae pwarampria sdmp-
wouroumpampon,

13 Ankwapyae fakare, aparokamp arop yumwan,
nke te mo karonoria yopora wae napo te, yumo
am tdman kokorokori kwapono.

14 Nomo ankwapyaendpén wardkar namp
kwamp te, am ninik tdman mér mwanampon, nomo
waeman sumpwi mwandamp nhinik te pwatea
yiki yakdp mwandmp ninikaok yakap nampon.
Aeno arop Kristen ankwapyaendpén wardkar mo
namp te, am arop te sumpwi konap ninik fek yak
nampon, #

15 Arop ankwapndpén, ndmo nke namp fek
yak te monoria youpoukwap namp te, waeman
arop samp-wouroump nap niamp ndmpon. Yumo
te waeman mér napon: Arop ankwapan samp-
wouroumpndmyp arop te, mao te yiki yaka yak
naenamp kwapwe te sdmp mono.

16 Jisas te nomwan yaewourria nardp pourouk
touwe sadmpampon. Takimp ninik te nomwan arop
yonkwae touwe konap ninikan yénkép ndmpon. Ae
namp te, nomo Kristenara, nomo kor nomp Kris-
ten ankwapyaendpén yaewourra nomp pourouk
touwe sdmp mwandmpon. #

17 Aeno arop ankwap apdrokamp ankankrapao
Kristen ankwapyaendpén nke nanko, ankank mo
nanko, man yonkwae touwe moria ankank sank
mo namp te, mao te ‘Ono te Kwarompono’ra

Sénaeane. .
18 Onomp tardpu o! Nomo nomp

ankwapyaendpén parak kar fek sardp yonkwae
touwe mwareano. Ankar am fardkapan yonkwae
touwe kareria ankar kwapwe kare ninik fek
yaewour mwanampon.

‘Kwarén mérnap arop te Kwaro nke namp fek apdp
mono’rad séndamp kar

19-20 Nomo am arop yonkwae touwe mwanamp
ninikaok paokop namp kwamp te, nomo wae mér
nampon: Nomo te waeman am kare kar karwaok
paokop nampon. Kwar nadmoku maok tokwae
karara, kapae kare ankank wae namoku méri yak
nampara, nomo te, wae yae-pardk kare ninikaok
namp nierd ninik tokwae kwapono. Kwaro wae-
man nke ndmpara, sandnkar yonkwae porokwe fek
yakap mwanampon.

21 Ononamp fardkap, nomp ninik mek kwatae
ninik yak nadmpra mo namp kwamp te, nomo
Kwaro nke namp fek apdp moria, yae-parak
karakare fek yakap konampono.

22 Nomo Kwaromp loaok tukupria, Kwaro
warakar konamp ninikaok paokop ndmpara, nomo
Kwarén apae ankank ‘Sdpae’ra sénanko te, fwap
sap naerampon.

23 Kwaromp lo te ara: Nomo maomp Tarap Jisas
Kraisén méria maok, mao nomwan séri ndmpndmp
taknamp nomo ankar nomp ankwapyaenapén
nonopok nounouroup mwanampon.

24 Aeno tate arop ankwapao Kwaromp loaok
sardp yarak nadmp te, mao te Kwarén koumpa
yak nanko maok, Kwaro kor mént koumpa yak
nampon. Kwaro nomwan Yiki Kor Spirit sap tari
nampara, am Spiritao Kwaro nomont yak namp
yénkép ndmpon.

4

Spirit fakdreran yurukup mwanamp kar

1 Ononamp fakdare, kdpae kare kwekar profet
aparok ma paokop napon. Aenapara, arop po-
nankor ‘Namo wae Kwaromp Spiritrap’ra sénanko
te, tamak kare karonord niniki kwapono. Yumo
ankar, mate Kwaromp Spiritaoeane, ta ankwap
spirit kwataeraoi kanra fwapia yurukup kipo. #

2Yumo Kwaromp Yiki Kor Spirit yakdpnap arop
te, arakrd sénap aran wawia mér mwanapon:
Arop ponankor ‘Jisas Krais te aparokamp arop
kare ardkari ndmpon’rd sénap te, am arop farakap
te Kwaromp Yiki Kor Spirit yakapnap arop
tdmaonono. ¥

3 Arop ankwap fardkapao ‘Jisas arop kare arakar
moi namp’ra sénap te, am arop farakap te ankwap
spiritrdpono. Am te Kwaromp Spiritrdp mono.
Am spirit te yumo wokwaek wawapo, Kraisén
yopornamp arop korop naenamponoriap te, ouk-
oumwan wae aparok koropea yak ndmpon. #

4 Onomp tarapu o! Yumo te Kwarompara,
kwekar i konap profet fakareramp kar te waeman
kwe-pwarari napon. Yirdp pourouk woukoupa
yaknamp Yiki Kor Spirit te aparokamp aropamp

pourouk woukoupa yaknamp spiritan kwe-pwar
nampon.

5 Am arop farakap te aparokamp aropara, am
fardkapamp karao kuri aparokampono. Aendnko,
aparokamp arop ankwap farakap am farakapamp
kar tdman wawi konapon. #

6 Nomo te Kwarompara, arop Kwarén mér namp
te, am arop te nomp kar wawi kondmpon. Aeno
arop Kwaromp firdp mo namp te, mao te nomp kar
wa mo i kondmpon. Aenapara, am taknap ninik
tdman maok, nomo nkea méria Yiki Kor Spiritao
kar kare sér i kondmp mér, ta kwekdr i konamp
spiritamp kar wawia mér mwanampon.

Kwaro nomwan nouroupnamp kar

7 Onomp nouroup fakdre, nomo te ankar
nonopok nounouroup sarap yakap mwaro.
Am te apae riteandpe, nounouroup i konap
ninik te Kwaromp ninik tdmaono. Arop ankar
ankwapan nouroup i konap ninikaok yarak namp
te, Kwaromp aropara, mao te Kwaromp tardp

tdmaono. .
8 Kwar te am arop nouroup i konap ninik fi

korara, aropao kor ankwapan nouroup mo namp
te, Kwarén mér monamp aropao nampon.

9 Kwar te Tarap ankdrankamp karean maok,
am Tarap aparok mapek samp-kérépamp te,
nomwan Kraiso yiki yak ti-sdp nanko, am yiki
yak sdmpenkria sdmp-kérépdmpon. Am takimp te,
Kwaro nomwan aropomp kare nampan yénkép
nampon.

10 Aropomp i konap ninik te apae nomomékir
Kwarén aropompi nadmpandpe. Aropomp i konap
ninik te Kwaromékir nomwanta aropompiaka
nardp Tarap Kraisén samp-kérép nanko, mao ékia,
nomp kwatae ninik fek sumpwiananko, Kwaro
am kwatae ninik warko nik mo, pwarara, érékép
nampon.

11 Ononamp fakdare, ma ninik mate Kwaro
nomwan nouroup nampan yénkép nampara, nomo
kor takndmp ankar nonopok nounouroupa wae
mwanampon.

12 Arop ankwap ankdrankao Kwarén te nke
mo kare nampao maok, nomo nomp Kristen
ankwapyaendpén nouroup kare namp te, Kwaro
nomont yak nanko, maomp nouroup i konamp
ninik nomp ninik mek tokwae kari akwap ndmpan
nkea mér mwanampon.

13 Ae te mokopono? Nomo Kwarént koumpa
yakap nanko, td nopok Kwaro kor nomont koumpa
yak namp fwap mér mwandmp nie? Nomwan wae-
man namokurdp Yiki Kor Spirit sdp tari ndmpara,
wae mér nampon.

14 Naropwar Kwaro, aparokamp aropan warko
ponankor éréképaeriaka, nardap Tardp samp-kérép
namp, yino wae nke nampan, yino am kar farakap
kondmpon. #

15 T4 arop ankwapao ‘Jisas te Kwaromp
Tardponord sénanko te, Kwaro am aropént
koumpa yak nanko, td am aropao kor Kwarént
koumpa yak nampon.

16 Aendmpara, Kwaro nomwan aropompi
nampan, NOMO am tdman mér ndmpon.

Kwar ndmoku te ankar aropan aropomp
i konamp fi korara, aropao kor ankwapan
aropompnamp arop te, Kwarént koumpa yak
nanko, te nopok Kwaro kor am aropént yak
nampon. ¥

17 Kristen ankwapyaendpén nouroup i konap
ninik nomp ninik mek tokwae kari yak namp
te ara: Nomo oukoumwan aparok mapek yakap
namp fek waeman Krais niamp pourourap yakapi
nampara, nankar wakmwaek kot mwanap yae tok-
wae fek te, nomo apap mo, fwapono.

18 Kwaro nomwan nouroup kwapwe nampara,
nomo apap mono. Am te apaeriandpe, am
nouroup kwapwe te apdp ninik yérépera kérép
konampon. Aeno apapnamp fi kor te ara:
Arop namokurdp kwatae ninik fek touwe samp
naendmpan ninikrianampon.  Tate arop apap
namp te, maomp arop nouroup i kondmp ninik
te maomp ninik mek tokwae kari yak mo nampan
mér mwanampon.

19 Am te Kwaromékir nomwan nouroup
kare ndmpara, am fek tdman nomp Kristen
ankwapyaenapén nouroup nampon.

20 T4 arop ankwapao ‘Ono Kwarén nouroup
kare namponora sénampao maok, ta warko
ankwapnapén kokwarok namp te, maomp kar te
kwekar nampon. Arop énénki tapokwapa yakapra
wae yi fek nke ndmpan man kokwarok namp

te, mao yi fek nke mondmp Kwarén te mokopia
nouroup naenampon?

21 Nomo Kraisomp lo sdmp namp te arano: Arop
Kwarén nouroup namp te ankar takndmp narap
ankwapyaendpén kor nouroup kuno. #

S

Kwarén mérnap arop apdrokamp kwatae ninikan
kwe-pwar konap kar

1 Arop ponankor Jisas te Kraisonora mér nap te,
am farakap te Kwaromp tarapu yakap napon. Arop
ponankor naropwar ankdrankan nouroup nap te,
ankar maomp tarapuan kor nouroup i konapon.

2Nomo Kwarén nouroup kareria, nomo maomp
loaok tukup ndmp te, nomo wae mér nampon: Am
ninik fek tdman maok, nomo Kwaromp tardpuran
kor nouroup kare nampon.

3Nomo Kwaromp lo karaok sardp paokop ndmp
te, am tdmao yénképra: Nomo waeman Kwarén
nouroup kare ndmpon. Aenampara, am lo te
nomwan kour-sir naenamp pourou mono, fwap
ampaok paokop mwanampon.

4 Arop ponankor Kwaromp tdrdpu yakdp nap
te aparokamp kwatae ninik te kwe-sir konapon.
Nomo waeman Kwarén mér nampara, am fek
tdman aparokamp kwatae ninik te yorowaria kwe-
pwarara aparok sdmp-anamp konampon. #

5> Wa apdrokamp ninikan kwe-pwar kondmpon?
Arop Jisasén Kwaromp Taraponoria mérnamp arop
tdmao kwe-pwar kondmpon. *

Kwaro Jisasoinamp ninikan érik sénamp kar
6Jisas Krais ékamp te, ént mek anampeaka maok,
td yaopwae porokopramp fek ndmokurdp yirirao
oupouroup naenampria ékdmpon. Mao te ént mek

anamp konap ninik fek sarap ék mono. Ent ntia
yiriramp ninik fek ékampon. Yiki Kor Spirit mao te
kare kar sér i konamp fi korara, mao kuri am Jisas
Kraisoi ndmp taman farakap ndmpon.

7 Waeman yininkaopwerao maoi namp
farakapra sénapono. #

8 Yiki Kor Spiritao sénamp kar, éntao sénamp
kar, yirirao séndmp kar, am ylmnkaopweramp kar
mate ankarankamp pourourap kar Senapono

9 Arop kotriaka am kar fi sénapo, wawia kareno
ri kondmpan maok, Kwaro sénamp kar te aropamp
karan kdmakar akwap ndmpon. Am kar Kwaro
farakdprd sénamp te mao nardp Tardpao tére
nampan nomwan séndmpon.

10 Arop Kwaromp Tardpan mér ndmp te, waeman
am Kwaro farakapnamp kar sdmpeananko, maomp
ninik mek yak konampono. Aeno arop Kwarén mér
mo namp te, Kwar namokurdp Tardpao térenamp kar
kare farakap nampan kor mér mo ndmpon. Am tak
namp tdmao mér naenamp kwe-sindmpara, am arop
te ‘Kwar te kwekar sér i konamp arop’rd sénamp
niampon. #

11 Mama kare kar kar Kwaro fardkap namp te
ara: Kwaro nomwan yiki yakap mwanamp sap
nampon. Am yiki yak fi te Kwaromp Tardpamp
pourouk yak nampon.

12 Arop Kwaromp Tardpént sarap koumpa yakap
nap te, waeman am yiki yak sdmp ndmpono. Aeno
arop Kwaromp Tarapént koumpa yakap monap te,
am yiki yak te mono. #

Nomo te wae yiki yak sdmp namprda mér
mwandmp kar

13Yumo Kwaromp Tardp Jisasén mérap te, yumo
wae yiki yak kwapwe samp nap, am fwapia mér
mwanapria, yurnwan ma kar kumwia kérép nam-
pono. »

14 Kwaro nomwan yaewour naeria wardkdr
nampara, nomo apap mono, maomp wonae fik
tukupria, mao waeman namoku sank naeria
nanapnamp ninik mek sénanko te, ta fwap nomp
kar wa naerampon. #

15 Nomo wae mér ndmpon: Nomo man Kkar
toropwap namp te, mao wae wawi kondmpon. Ae
kondmpara, nomo am tdman wae méria, NOMoO man
‘Ankwap ankank sdpae’ ria sénamp te, nomo am
ankank te wae sap kondmp mér nampon.

16 Aropao ndrap ankwapyaendpén nke ndnko,
maomp waemp fwap warko Kwaromp wonae fik
korop naendmpao, kwatae ninik fek akwap nanko
te, Kwarén sénanko, Kwaro am aropan yiki yak
naenamp sank naenampon. Ono te am sumpwi
pap mo i kondmp pourourdp kwatae ninikan
Sénampono. Arop ankwap maomp waemp warko
Kwaromp wonae fik akwap naendmp pourou
monamp kwatae ninik nanko te, ono yumwan

‘Kwarén “Maomp kwatae ninik samp-sirae”ra sér
kip’ra sér mono. *

17 Ponankor ninik yae-pardk mo ndmp te, am
te kwatae ninikono. Aendmpan maok, ankwap
pourourdap kwatae niniki tenanko, fwap Kwaro
samp-sir kondmpani ndmp te, maomp waemp fwap
Kwaromp wonae fik yak naendmpon.

18 Nomo wae mér ndmpon: Arop ponankor
Kwaromp tarapu yakdp nap te, warko kwatae
ninik i konap ninikaok sardp yakap mo i kon-
apon. Waeman Kwaromp tardpao man taokeyak
nampara, Satan te am aropamp pourouk yae pap
mono.

19 Satan te mdma apar poukeyak nanko, po-
nankor maomp yae ankore mek yakap napo,
nomo te mwar Kwaromp tarapu yakdp namp te,
nomo wae mér nampon.

20 Nomo wae mérampon: Kwaromp Tardp wae-
man ék ndmpara, mao nomwan ninik sap nanko,
nomo fwap Kwar kare mérria waeman Kwar kare
ntia maomp Tardap Jisas Kraisént yakdp nampon.
Am Kwar te karenono. T4 mao te yiki yaka yak fi

kor tdmaono. ¥ o
21 Onomp tarapu, ankwap ankankao yirdp kwar

niamp yak naeane. Ankar younkwe sank kipo. #

